К ОПУБЛИКОВАНИЮ
КОМИ РЕСПУБЛИКАСА ЮРАЛЫСЬЛӦН
ИНДӦД
Челядьлӧн да том йӧзлӧн россияса ӧтмунӧмкӧд, 
сылӧн дінму юкӧнкӧд, меставывса да первичнӧй юкӧнъяскӧд
ӧтув уджалӧм серти Коми Республикаса Юралысь бердын координационнӧй сӧвет йылысь
«Челядьлӧн да том йӧзлӧн россияса ӧтмунӧм йылысь» 2022 во сора тӧлысь 14 лунся 261-ФЗ №-а Федеральнӧй оланпас серти шуа:
1. Котыртны Челядьлӧн да том йӧзлӧн россияса ӧтмунӧмкӧд, сылӧн дінму юкӧнкӧд, меставывса да первичнӧй юкӧнъяскӧд  ӧтув уджалӧм серти Коми Республикаса Юралысь бердын координационнӧй сӧвет.
2. Вынсьӧдны:
1) Челядьлӧн да том йӧзлӧн россияса ӧтмунӧмкӧд, сылӧн дінму юкӧнкӧд, меставывса да медводдза юкӧнъяскӧд ӧтув уджалӧм серти  Коми Республикаса Юралысь бердын координационнӧй сӧветӧ пырысьяссӧ (чинъяс серти) 1 №-а содтӧд серти;
2) Челядьлӧн да том йӧзлӧн россияса ӧтмунӧмкӧд, сылӧн дінму юкӧнкӧд, меставывса да первичнӧй юкӧнъяскӧд  ӧтув уджалӧм серти  Коми Республикаса Юралысь бердын координационнӧй сӧвет йылысь положениесӧ 2 №-а содтӧд серти.
3. Тайӧ Индӧдсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ Коми Республикаын том йӧз канму политика збыльмӧдан юалӧмъяс серти Коми Республикаса олӧмӧ пӧртысь власьт органъяслысь уджсӧ.
4. Тайӧ Индӧдыс вынсялӧ сійӧс кырымалан лунсянь.
Коми Республикаса Юралысь                                                                 В. Уйба
Сыктывкар
2022 вося йирым тӧлысь 27 лун
126 №
ВЫНСЬӦДӦМА
Коми Республикаса Юралысьлӧн
2022 во йирым тӧлысь 27 лунся 126 №-а Индӧдӧн
(1 №-а содтӧд)
Челядьлӧн да том йӧзлӧн россияса ӧтмунӧмкӧд, сылӧн дінму юкӧнкӧд, меставывса да первичнӧй юкӧнъяскӧд ӧтув уджалӧм серти 
Коми Республикаса Юралысь бердын координационнӧй сӧветӧ
ПЫРЫСЬЯС
(чинъяс серти)
1. Коми Республикаса Юралысь (Координационнӧй сӧветӧн веськӧдлысь).
2. Коми Республикаса Веськӧдлан котырӧн Юрнуӧдысьӧс вежысь, коді кывкутана могъяс юклӧм серти ладмӧдӧ Коми Республикаын том йӧз канму политика збыльмӧдан юалӧмъяс серти Коми Республикаса олӧмӧ пӧртысь власьт органъяслысь уджсӧ (Координационнӧй сӧветӧн веськӧдлысь вежысь).
3. Коми Республикаса велӧдан, наука да том йӧз политика министр (либӧ сійӧс вежысь морт) (Координационнӧй сӧветса секретар).
4. Коми Республикаса Веськӧдлан котырӧн Юрнуӧдысьӧс вежысь, коді кывкутана могъяс юклӧм серти ладмӧдӧ Коми Республикаын  велӧдан да наука удж сӧвмӧдан, наука организацияяскӧд ӧтув уджалан юкӧнын канму политика збыльмӧдан юалӧмъяс серти Коми Республикаса олӧмӧ пӧртысь власьт органъяслысь уджсӧ.
5. Коми Республикаса Каналан Сӧветӧн Веськӧдлысь (сёрнитчӧмӧн).
6. Коми Республикаса национальнӧй политика министр (либӧ сійӧс вежысь морт).
7. Коми Республикаса культура, туризм да архив удж министрӧс медводдза вежысь.
8. Коми Республикаса вынйӧр сӧвмӧдан да спорт министрӧс вежысь.
9. «Челядьлы да том йӧзлы республиканскӧй шӧрин» Коми Республикаса содтӧд тӧдӧмлун сетан канму асшӧрлуна учреждениелӧн том йӧз политика серти директорӧс вежысь (сёрнитчӧмӧн).
10. Челядьлӧн да том йӧзлӧн россияса ӧтмунӧмлӧн дінму юкӧнӧн веськӧдлысь (сёрнитчӧмӧн).
11. Коми Республикаын вылыс тшупӧда велӧдчанінъясса ректоръяслӧн сӧветӧн ӧтув председатель (сёрнитчӧмӧн).
12. Коми Республикаын мортлысь инӧдъяс торъя дорйысь (сёрнитчӧмӧн).
13. Коми Республикаын пытшкӧс делӧяс министерстволӧн личнӧй составкӧд уджӧн веськӧдланінса начальникӧс вежысь (сёрнитчӧмӧн).
14. Коми Республикаын пытшкӧс делӧяс министерстволӧн полицияса уполномочитӧм участкӧвӧйяслысь да тыр арлыдтӧмаяслӧн делӧяс серти юкӧдувъяслысь уджсӧ котыртан юкӧнса начальникӧс вежысь (сёрнитчӧмӧн).
ВЫНСЬӦДӦМА
Коми Республикаса Юралысьлӧн
2022 во йирым тӧлысь 27 лунся 126 №-а Индӧдӧн
(2 №-а содтӧд)
Челядьлӧн да том йӧзлӧн россияса ӧтмунӧмкӧд, сылӧн дінму юкӧнкӧд, меставывса да первичнӧй юкӧнъяскӧд ӧтув уджалӧм серти 
Коми Республикаса Юралысь бердын координационнӧй сӧвет йылысь
ПОЛОЖЕНИЕ
1. Челядьлӧн да том йӧзлӧн россияса ӧтмунӧмкӧд, сылӧн дінму юкӧнкӧд, меставывса да первичнӧй юкӧнъяскӧд ӧтув уджалӧм серти Коми Республикаса Юралысь бердын координационнӧй сӧвет (водзӧ –Координационнӧй сӧвет) лоӧ Коми Республикаса Юралысь бердын координационнӧй сӧвещательнӧй органӧн, кодӧс котыртӧма сы могысь, медым сӧвмӧдны челядьлысь да том йӧзлысь россияса ӧтмунӧмсӧ, отсавны нуӧдны челядьлӧн да том йӧзлӧн интересъясын канму политикасӧ, отсавны быдтыны-велӧдны челядьӧс, отсавны налы аддзыны уджсикаснысӧ, котыртны челядьлысь да том йӧзлысь прӧст кад коллялӧмсӧ, лӧсьӧдны ӧткодь позянлунъяс челядьӧс да том йӧзӧс быд боксянь сӧвмӧдӧм да наӧн ас туй бӧрйӧм вылӧ, дасьтыны найӧс йӧзкотырын тырвыйӧ олӧм кежлӧ, россияса традиционнӧй духовнӧй да нравственнӧй озырлунъяс, Россия Федерацияса войтыръяслӧн традицияяс, россияса да мирса культуралӧн шедӧдӧмъяс подув вылын налысь видзӧдлас артмӧдӧмсӧ пыртӧмӧн, а сідзжӧ сӧвмӧдны налысь йӧзлы колана да творческӧй зільлун, ыджыд нравственнӧй качествояс, Айму дорӧ муслун да пыдди пуктӧм, уджачлун, инӧда культура, миянӧс кытшалысь гӧгӧртасӧн бура вӧдитчӧм, ӧнія да быдмысь войтыр водзын асланыс олӧм да Аймулӧн олӧм вӧсна кывкутӧм.
2. Аслас уджын Координационнӧй сӧвет подуласьӧ Россия Федерация Оланподув, федеральнӧй оланпасъяс да Россия Федерацияса мукӧд нормативнӧй инӧда акт, Коми Республикаса Оланподув, Коми Республикаса оланпасъяс да Коми Республикаса мукӧд нормативнӧй инӧда акт вылӧ, а сідзжӧ тайӧ Положение вылӧ.
3. Координационнӧй сӧвет збыльмӧдӧ федеральнӧй власьт органъяслӧн мутас тэчасъяскӧд, Коми Республикаса канму власьт органъяскӧд, Коми Республикаын меставывса асвеськӧдлан органъяскӧд, ӧтйӧза ӧтувъяскӧд да мукӧд организациякӧд ӧтув уджалігӧн сылы сетӧм могъяссӧ.
4. Коми Республикаса Юралысь вынсьӧдӧ да вежӧ Координационнӧй сӧветӧ пырысьясӧс да сылысь Положениесӧ.
Координационнӧй сӧветӧ пырӧны Координационнӧй сӧветӧн веськӧдлысь, сійӧс вежысь, Координационнӧй сӧветса секретар да Координационнӧй сӧветӧ пырысьяс. Координационнӧй сӧветӧ пырысьяслӧн ӧтувъя лыдыс 15 мортысь абу унджык.
Координационнӧй сӧветӧ пырысьяс уджалӧны дон босьттӧг.
5. Координационнӧй сӧветлӧн шӧр могъясӧн лоӧны:
1) челядьлӧн да том йӧзлӧн россияса ӧтмунӧмлӧн дінму да меставывса юкӧнъяскӧд ӧтув уджалӧм;
2) дінму власьт органъяслысь да Коми Республикаын меставывса асвеськӧдлан органъяслысь, кодъяс уджалӧны велӧдан, том йӧз да семья политика, йӧзлысь дзоньвидзалун видзан, социальнӧй политика, вынйӧр сӧвмӧдан да спорт, видзчысянлун да инӧда пӧрадок, культура юалӧмъяс серти, челядьлӧн да том йӧзлӧн россияса ӧтмунӧмлӧн  дінму да меставывса юкӧнъяслӧн уджӧ пырӧдчӧмсӧ котыртӧм;
3) уджсикас аддзӧмын отсалӧм дінму организацияясӧс-удж сетысьясӧс корӧмӧн;
4) челядьлысь да томуловлысь да том йӧзлысь ӧтувъяссӧ челядьлӧн да том йӧзлӧн россияса ӧтмунӧмлӧн дінму да меставывса юкӧнъяслӧн уджӧ пыртӧм, кодъяс збыльмӧдӧны йӧзлы тӧдчана удж дінму да муниципальнӧй тшупӧдъясын;
5) Коми Республикаса велӧдан организацияяскӧд, наука шӧринъяскӧд да уджсикас серти ӧткотыръяскӧд ӧтув уджалӧм Коми Республикаын челядьлысь ӧтмунӧм сӧвмӧдан, челядьӧс да том йӧзӧс быдтан-велӧдан медбур практикаясӧн, методикаясӧн тӧдмасьӧм да найӧс лыдмӧдӧм могысь;
6) челядьлӧн да том йӧзлӧн дінму да муниципальнӧй водзӧ вылӧ лача сетысь водзмӧстчӧмъяс да проектъяс серти торъя мога отсӧг сетӧмын рекомендацияяссӧ мониторитӧм да дасьтӧм, сы лыдын дінму да меставывса сьӧмкудъясысь сьӧм тшӧт весьтӧ;
7) челядьлӧн да том йӧзлӧн россияса ӧтмунӧмлӧн, сылӧн дінму да меставывса юкӧнъяслӧн удж серти котыртӧм конкурсъяс вылӧ сетан заявкаяссӧ экспертъясӧн донъялӧмӧ пырӧдчӧм;
8) челядьлӧн да том йӧзлӧн россияса ӧтмунӧмлӧн дінму да меставывса юкӧнъяслысь уджсӧ сьӧмӧн могмӧдӧмын отсалӧм;
9) челядькӧд да том йӧзкӧд уджаланногъяс бурмӧдӧм могысь наставничество, менторство да тьюторство институтъяс сӧвмӧдны отсалӧм;
10) Коми Республикаын челядьлысь да том йӧзлысь россияса ӧтмунӧм сӧвмӧдан юалӧмъяс серти канму политика лӧсьӧдан да збыльмӧдан юкӧнын ӧтувъя стратегия индӧм;
11) Коми Республикаын челядьлӧн да том йӧзлӧн россияса ӧтмунӧмлӧн дінму юкӧнлы, меставывса да первичнӧй юкӧнъяслы отсӧг сетанногъяс сӧвмӧдӧм серти рекомендацияяс да вӧзйӧмъяс дасьтӧм;
12) Коми Республикаса олӧмӧ пӧртысь власьт органъяслысь, Коми Республикаын меставывса асвеськӧдлан органъяслысь, велӧдан организацияяслысь, ӧтйӧза ӧтувъяслысь да мукӧд организациялысь челядьлӧн да том йӧзлӧн россияса ӧтмунӧм сӧвмӧдан юалӧмъяс серти вӧчӧмторъяссӧ ладмӧдӧм;
13) Коми Республикаын челядьлӧн да том йӧзлӧн россияса ӧтмунӧмлӧн дінму юкӧнлысь, меставывса да первичнӧй юкӧнъяслысь удж котыртӧмсӧ бурмӧдӧм серти рекомендацияяс да вӧзйӧмъяс дасьтӧм;
14) Коми Республикаын челядьлӧн да том йӧзлӧн россияса ӧтмунӧмлӧн уджӧн йӧзкотырсӧ тӧдмӧдӧм да йӧзкотырлысь бур видзӧдлас лӧсьӧдӧм.
6. Координационнӧй сӧвет сылы индӧм могъяс олӧмӧ пӧртӧм могысь вермӧ:
1) урчитӧм пӧрадокын корны да босьтны федеральнӧй власьт органъяслӧн мутас тэчасъясысь, Коми Республикалӧн канму власьт органъясысь, Коми Республикаын меставывса асвеськӧдлан органъясысь, ӧтйӧза ӧтувъясысь да мукӧд организацияысь Координационнӧй сӧветлы индӧм могъяс олӧмӧ пӧртӧм вылӧ колана материалъяс да юӧр;
2) корны да кывзыны аслас заседаниеяс дырйи Коми Республикаса олӧмӧ пӧртысь власьт органъясысь чина йӧзӧс, Коми Республикаын меставывса асвеськӧдлан органъясысь чина йӧзӧс да организацияясӧс петкӧдлысьясӧс;
3) ыстыны Коми Республикаса канму власьт органъяслы, Коми Республикаын меставывса асвеськӧдлан органъяслы, мукӧд организацияӧн юрнуӧдысьяслы Коми Республикаын россияса челядьлы да том йӧзлы отсӧг сетанногъяс сӧвмӧдӧм серти Координационнӧй сӧветӧн дасьтӧм рекомендацияяс да вӧзйӧмъяс;
4) котыртны экспертнӧй да уджалан группаяс Координационнӧй сӧветлӧн компетенцияӧ пырысь юалӧмъяс серти.
7. Координационнӧй сӧветлӧн заседаниеясыс лоӧны сылӧн подув уджаланногӧн. Координационнӧй сӧветлысь заседаниеяссӧ нуӧдӧны очнӧя коланлун дырйи, но вонас кыкысь оз гежӧдджыка. Координационнӧй сӧветлӧн заседаниеясыс лыддьысьӧны тыр вынаӧн, сэні кӧ вӧліны сэтчӧ  пырысьяс лыдысь джынсьыс абу этшаджыкыс.
Координационнӧй сӧвет уджалӧ быд вося уджалан план подув вылын, кутшӧмӧс артмӧдӧма коллегиальнӧя Координационнӧй сӧветӧ пырысьясӧн вӧзйӧмъяс пыртӧмӧн да вынсьӧдӧма Координационнӧй сӧветӧн веськӧдлысьӧн быд во ӧшым тӧлысь 25 лунысь оз сёрджык.
8. Координационнӧй сӧветӧн юрнуӧдӧ Координационнӧй сӧветӧн веськӧдлысь, а сэк, кор сійӧ абу сылӧн тшӧктӧм серти - Координационнӧй сӧветӧн веськӧдлысьӧс вежысь.
Координационнӧй сӧветӧн веськӧдлысь:
1) котыртӧ Координационнӧй сӧветлысь шӧр могъяс збыльмӧдӧмсӧ;
2) вынсьӧдӧ Координационнӧй сӧветлысь уджалан плансӧ;
3) индӧ Координационнӧй сӧветлысь заседаниеяс нуӧдан местасӧ да кадсӧ;
4) вынсьӧдӧ Координационнӧй сӧветлӧн заседание дырйи сёрнитанторсӧ;
5) нуӧдӧ Координационнӧй сӧветлысь заседаниеяс;
6) кырымалӧ Координационнӧй сӧветлӧн заседаниеяслысь сёрнигижӧдъяссӧ, наысь выпискаяссӧ да Координационнӧй сӧветлысь мукӧд документсӧ;
7) сетӧ Координационнӧй сӧветӧн веськӧдлысьӧс вежысьлы либӧ Координационнӧй сӧветса секретарлы олӧмӧ пӧртӧм вылӧ быть колана тшӧктӧмъяс.
9. Координационнӧй сӧветӧн веськӧдлысьӧс вежысь:
1) пырӧдчӧ Координационнӧй сӧветлӧн заседаниеяс вылӧ петкӧдӧм юалӧмъяс дасьтӧмӧ;
2) пӧртӧ олӧмӧ Координационнӧй сӧветӧн веськӧдлысьлысь кывкутана могъяссӧ сэк, кор сійӧ абу.
10. Координационнӧй сӧветса секретар:
1) дасьтӧ Координационнӧй сӧветлысь уджалан плансӧ, лӧсьӧдӧ Координационнӧй сӧветлӧн заседаниеяс дырйи сёрнитанторсӧ, котыртӧ Координационнӧй сӧветлӧн заседаниеяс кежлӧ материалъяс дасьтӧмсӧ;
2) юӧртӧ Координационнӧй сӧветӧ пырысьяслы Координационнӧй сӧветлысь локтан заседание нуӧдан места, кад да сылӧн сёрнитантор йылысь, могмӧдӧ найӧс колана  справочнӧй да юӧртан материалъясӧн;
3) оформитӧ Координационнӧй сӧветлӧн заседаниеяслысь сёрнигижӧдъяссӧ;
4) котыртӧ Координационнӧй сӧветлысь документъяс видзӧмсӧ да обработайтӧмсӧ;
5) тӧдмӧдӧ став колана йӧзӧс Координационнӧй сӧветлӧн помшуӧмъяс йылысь тайӧ Положениелӧн 15 пунктӧн урчитӧм пӧрадокын да кадколастъясӧ Координационнӧй сӧветлӧн заседаниеяслысь сёрнигижӧд копияяс ыстӧмӧн;
6) видзӧдӧ Координационнӧй сӧветлӧн помшуӧмъяс олӧмӧ пӧртӧм бӧрся.
11. Координационнӧй сӧветӧ пырысьяс:
1) пыртӧны  Координационнӧй сӧветса заседаниеяслӧн уджаланногӧ да сёрнитанторйӧ вӧзйӧмъяс;
2) пырӧдчӧны  Координационнӧй сӧветлӧн заседаниеяс вылӧ петкӧдӧм юалӧмъяс видлалӧмӧ;
3) пыртӧны  Координационнӧй сӧветлысь урчиттӧм заседаниеяс корӧм серти вӧзйӧмъяссӧ да примитӧны сылысь помшуӧмъяс олӧмӧ пӧртӧм могысь колана мераяс.
12. Координационнӧй сӧветӧн веськӧдлысь вынсьӧдӧ Координационнӧй сӧветса заседаниеяслысь сёрнитанторсӧ Координационнӧй сӧветӧ пырысьяслысь вӧзйӧмъяссӧ тӧд вылӧ босьтӧмӧн.
13. Координационнӧй сӧветса секретар тӧдмӧдӧ Координационнӧй сӧветӧ пырысьясӧс да корӧм йӧзӧс Координационнӧй сӧветлысь заседание нуӧдан места да кад йылысь Координационнӧй сӧветлысь заседание нуӧдан кадпасӧдз кык уджалан лунысь оз сёрджык.
14. Координационнӧй сӧветлысь помшуӧмъяссӧ примитӧны заседаниеӧ пырӧдчысь Координационнӧй сӧветӧ пырысьяслӧн унджык гӧлӧсӧн. Сэк, кор гӧлӧс лыдыс ӧтмында, вына гӧлӧс инӧдыс эм Координационнӧй сӧветӧн веськӧдлысьлӧн, а сэк, кор сійӧ абу – Координационнӧй сӧветӧн веськӧдлысьӧс вежысьлӧн, коді нуӧдӧ заседаниесӧ.
Координационнӧй сӧветлӧн помшуӧмъясыс да вӧзйӧмъясыс лоӧны вӧзъянаӧн.
15. Координационнӧй сӧветлысь помшуӧмъяссӧ оформитӧны  Координационнӧй сӧветса заседаниелӧн сёрнигижӧдъясӧн, кутшӧмъясӧс кырымалӧ Координационнӧй сӧветӧн веськӧдлысь либӧ Координационнӧй сӧветӧн веськӧдлысьӧс вежысь, коді веськӧдлӧ Координационнӧй сӧветлӧн заседание дырйи сійӧс оформитан лунсянь кык уджалан лун чӧжӧн.
Координационнӧй сӧветса секретар оформитӧ Координационнӧй сӧветлысь сёрнигижӧдсӧ Координационнӧй сӧветлысь заседание нуӧдан лунсянь куим уджалан лун чӧжӧн.
Координационнӧй сӧветса заседаниелысь сёрнигижӧд кырымалан лунсянь кык уджалан лун чӧжӧн сылысь копиясӧ ыстӧны Координационнӧй сӧветӧ пырысьяслы, а сідзжӧ колана органъясӧ да организацияясӧ.
16. Коми Республика велӧдан, наука да том йӧз политика министерство котыртӧм да техническӧй боксянь да юӧр чукӧртӧм-донъялӧм боксянь могмӧдӧ Координационнӧй сӧветлысь уджсӧ.
